
పదునెనిమిదవకథ





క. కల దభ్రంకషకేతన

చలదభ్రంబైన నైమిశం బనుపుర ము

జ్జ్వలవిభ్రమపరిపూరిత

కలశుభ్రకరాననానికాయం బగుచున్. 100



క. రజకుఁ డొకఁ డప్పురంబున

బ్రజ మెచ్చఁ దనర్చు వీరబంధు డనఁగా

నిజవంశోచితధర్మ

ధ్వజమై తగుపాటివైభవం బలరంగన్. 101



మ. బహిరభ్యంచితరాసభోత్కరము భౌభౌరావభాక్కుర్కురం

బహరీశోదయకాలధౌతవసనాయాతాచ్యుతాశీర్వచో

బహుళం బాయతకుంభకంబు గిరికాబాథార్థమార్జాలమై

గృహ మొప్పు వ్రజకాగ్రగణ్యునకు దూరీభూతదారిద్ర్యమై. 102



ఉ. వేళమె కోడికూఁత యగువేళలఁ జల్ది భుజించి బండ్లు గం

గాళము కూడునీరుచవుకారముఁదే విడియంపుఁ జొక్కుతో

మైలల మోపు వీఁపున నమర్చిన రేవుగుఱాని నెక్కి వ

య్యాళిగఁ బోవు వాఁడు విమలాపతటాకసమీపభూమికిన్. 103



క. ఆవీరబంధువునకు

న్భావజభుజవిజయసాధనం బగునిల్లా

లై వెలయు నొక్కకోమలి

లావణ్యవరేణ్య యై కళావతి యనఁగన్. 104

